
Нұрсұлтан Назарбаев Қоры
атқарушы директорының бұйрығына

Қосымша №2

«» __________ 2024 жыл
№__

Нұрсұлтан Назарбаев Қорының мәдениет және өнер саласындағы жетістіктері үшін берілетін сыйақыларын тағайындау ережелері
1. Жалпы ережелер
1. Осы Ережелер Нұрсұлтан Назарбаев Қорының (бұдан әрі – Қор) мәдениет және өнер саласындағы жетістіктері үшін сыйақыларды тағайындау тәртібін айқындайды.

2. Сыйақыларды тағайындаудың мақсаты – мәдениет және өнер саласындағы жас шығармашылық қызметкерлердің жетістіктерін қолдау және мойындау.

3. Сыйақылар байқау негізінде мына номинациялар бойынша беріледі:

1) музыкалық өнер

2) театр өнері

3) бейнелеу өнері

4) кинематография

5) журналистика (радио, теледидар, баспасөз)

6) хореографиялық өнер

7) эстрада және цирк өнері

8) музей ісі
9) сәулет және дизайн
2. Мәдениет және өнер саласындағы үздік жетістіктерге арналған байқауды өткізу тәртібі

4. Байқауға ұсынылатын шығармашылық жұмыстар:

1) Байқау өткізілген сәтте жасы 40-тан аспаған, Қазақстан Республикасының азаматы болып табылатын шығармашылық қызметкерлер (жеке немесе құрамында 8 адамнан аспайтын шығармашылық ұжым) орындаған болуы керек; 

2) Жүзеге асырылған (жарияланған немесе өзге де тәсілмен көпшілікке ұсынылған) және байқауға өтінім қабылданғанға дейін кемінде бір жыл бұрын жарық көрген болуға тиіс.

5. Байқау жеңімпаздарына «Нұрсұлтан Назарбаев Қоры сыйлығының лауреаты» атағы беріліп, диплом, төсбелгі және ақшалай сыйақы табысталады. Егер жеңімпаз ретінде шығармашылық ұжым танылса, сыйақы ұжым мүшелеріне теңдей бөлінеді.

6. Сыйақы саны мен ақшалай марапат мөлшері Қор тарапынан жыл сайын белгіленеді.

7. Байқау туралы барлық ақпарат және оның қорытындысы Қордың ресми веб-сайтында жарияланады.

8. Байқауды ұйымдастырушы, оның ақпараттық, техникалық және қаржылық қамтамасыз етілуіне жауапты мекеме – Қор.

9. Қор сыйақысына үміткер жұмыстарды мәдениет ұйымдары, шығармашылық одақтар, жоғары оқу орындары, бұқаралық ақпарат құралдарының редакциялары, баспа ұйымдары, қоғамдық бірлестіктер және мәдениет пен өнер саласында қызмет атқаратын өзге де ұйымдар ұсына алады. 

Жұмыстарды ұсыну туралы шешім оны ұсынатын ұйымның ішкі тәртібіне сәйкес, ашықтық және қоғамдық бақылау қағидаттарын сақтай отырып қабылданады. 

10. Байқауға қатысу үшін өтінім 1-қосымшаға сәйкес рәсімделіп, мына материалдармен бірге ұсынылуы қажет:

1) жұмысты байқауға ұсынған ұйымның өтініш-хаты;

2) Жұмысты байқауға ұсыну туралы ұжымдық орган/жұмысшылар жиналысының хаттамасынан үзінді, оны ұсынған ұйымның мөрімен расталған құжат;

3) Үміткердің шығармашылық қызметі мен жетістіктері туралы мәлімет;

4) Жұмысты ұсынған ұйымның басшысы қол қойған және мөрімен расталған анықтама (ондағы мәліметтерге сәйкес, ұсынылған жұмыс бұған дейін Қор сыйақысын алмаған болуға тиіс, бұл 5-тармақта көрсетілген талапқа сәйкес келуі қажет);

5) Үміткердің еңбегінің кеңінен танылғанын дәлелдейтін, бұқаралық ақпарат құралдарында жарияланған немесе интернетте орналастырылған пікірлер (5 пікірден аспауы тиіс);

6) Үміткердің жеке куәлігінің көшірмесі (егер шығармашылық ұжым болса, оның барлық мүшесінің жеке куәлігінің көшірмесі).

11. Байқауға ұсынылатын материалдар мемлекеттік немесе орыс тілінде, бір дана түпнұсқа түрінде рәсімделіп, нөмірленіп, тігілген және үміткердің қолымен расталған болуға тиіс.

12. Байқауға қатыстырылмайтын және қабылданбайтындар:

1) электрондық пошта немесе факс арқылы жіберілген өтінімдер;

2) байқау талаптарына сәйкес келмейтін өтінімдер;

3) рәсімдеу талаптары бұзылған өтінімдер;

4) белгіленген мерзімнен кейін келіп түскен өтінімдер.

13. Байқауға қатысуға жіберілмеген өтінімдер бойынша түсіндірме берілмейді.

14. Байқауға ұсынылған материалдар мен құжаттар үміткерлерге қайтарылмайды.
4. Байқау комиссиясының жұмыс тәртібі 
12. Байқау комиссиясы кемінде 5 адамнан тұратын құрамда Қор тарапынан құрылады. Оның негізгі мақсаты – конкурсқа ұсынылған өтінімдерді бағалау және жеңімпаздарды анықтау.

13. Комиссия құрамына мәдениет және өнер қайраткерлері, Қор жанындағы Шығармашыл жастар кеңесінің мүшелері, сондай-ақ Қор өкілдері кіреді.

14. Байқау комиссиясының міндеттері:

байқаудың ашықтығы, қолжетімділігі, объективтілігі мен жариялылығын қамтамасыз ету;

ұсынылған жұмыстардың байқау талаптарына сәйкестігін тексеру;

байқау іріктеуін өткізу және жеңімпаздарды анықтау.
15. Байқау нәтижелері бойынша шешім комиссия мүшелерінің ашық дауыс беруі арқылы қабылданады. Жеңімпаз деп танылу үшін үміткер комиссия мүшелерінің кемінде 3/4 дауысын алуы қажет.

16. Комиссия отырысы құрамының кемінде 2/3 бөлігі қатысқан жағдайда заңды деп танылады.

17. Байқау комиссиясының шешімі хаттамамен рәсімделеді. Қорытынды хаттаманы комиссия отырысына қатысқан барлық мүшесі қол қояды. Хаттама жеңімпаз деп танылған жұмыстардың атауын, авторының/авторларының аты-жөнін және Қор сыйлығын тағайындау туралы ұсынысты қамтуға тиіс.

5. Сыйақыларды тағайындау тәртібі 

18. Сыйақы тағайындау туралы шешімді Қор байқау комиссияның шешіміне сүйене отырып қабылдайды. Бұл шешім Қордың атқарушы директорының бұйрығы түрінде рәсімделеді.

19. Ақшалай сыйақы лауреаттарды салтанатты марапаттау рәсімінде қолма-қол төленеді, диплом және төсбелгі табысталады.

________________

Қосымша 1

Нұрсұлтан Назарбаев Қорының мәдениет және өнер саласындағы жетістіктері үшін берілетін сыйақысына үміткердің өтінімі 
Кімге: Нұрсұлтан Назарбаев Қорына
Кімнен ______________________________________________________________________

(үміткердің аты-жөні / шығармашылық ұжымның атауы көрсетіледі)

1. Үміткер туралы мәліметтер:
	Жеке куәліктегі мәліметтерге сәйкес, үміткердің аты-жөні / шығармашылық ұжымның атауы
	

	Жеке куәлік деректері

	

	Туған күні

	

	Тұрғылықты мекенжайы

	

	Жұмыс/оқу орны (ұйымның атауы)

	

	Ғылыми немесе шығармашылық атағы (бар болса)

	

	Байқауға ұсынылатын номинация

	

	Байланыс телефондары, пошта мекенжайы және электрондық поштасы (бар болса)

	


2. __________ (үміткердің аты-жөні / шығармашылық ұжымның атауы) осы өтінім арқылы Нұрсұлтан Назарбаев Қоры ұйымдастыратын мәдениет және өнер саласындағы жетістіктері үшін берілетін сыйақы байқауына қатысуға ниет білдіреді.
________________________/ ________________/

(үміткердің немесе шығармашылық ұжым жетекшісінің аты-жөні және қолы)

Өтінім толтырылған күн_________________

Ескерту: егер өтінім шығармашылық ұжым атынан берілсе, барлық қатысушының деректері көрсетілуге тиіс.

Нұрсұлтан Назарбаев Қорының өкілі толтырады.

	Тіркеу нөмірі
	

	Өтінімнің түскен күні
	

	Қор өкілінің аты-жөні және қолы
	


